
Pou Piblikasyon Imedya: 01/11/2023 GOUVENE KATHY HOCHUL

GOUVENE HOCHUL ANONSE DIMINISYON POUSANTAJ EVALYASYON AKSIDAN
TRAVAY POU 2024 LA, KI KREYE PLIS PASE 50 MILYON DOLA EKONOMI
POTANSYEL POU PATWON NEW YORK YO

Pousantaj evalyasyon aksidan travay la ap diminye a 6 pousan an 2024, k ap
abouti sou gwo ekonomi pou plis pase 400,000 ti biznis atravé eta a

Gouvene Kathy Hochul te anonse jodi a ke patwon New York yo prevwa ekonomize plis
pase 50 milyon dola an 2024 akoz yon diminisyon nan pousantaj evalyasyon aksidan
travay pa ane a, ki te kalkile jodi a epi k ap antre anvige 1ye janvye 2024. Patwon yo
peye pou yon evalyasyon chak ane bay sistem endemnizasyon pou aksidan travay Eta
New York la, ki bay benefis ki enpotan pou travaye ki blese oswa ki vin malad nan
travay yo, pandan | ap pwoteje met travay yo kont pouswit legal ki koute anpil. Ekonomi
yo pwojte a ap diminye depans evalyasyon aktyél yo pou tout anplwaye Eta New York,
k ap itil espesyalman pou plis pase 400,000 ti biznis atravé eta a.

"Pandan anplwayé New York yo kontinye ap fé fas ak depans ak enflasyon, diminisyon
pousantaj evalyasyon sa ap tradui an ekonomi ki enpotan pou ti biznis yo epi konséve
lajan yo travay di pou fé yo nan poch Nouyoke yo," Gouvéné Hochul te deklare.
"Kominote ti biznis nou an bay travay ki enpotan, dinamize ekonomi lokal nou an, epi
rann katye atravé eta a pi vivan epi pi dinamik, epi administrasyon mwen an rete angaje
pou f&é New York vin yon eta ki pi favorab pou biznis ak travayé nan peyi a I€ li konséve
benefis vital tankou endemnizasyon pou aksidan travay la pandan | ap ede biznis yo
bese depans yo."

Prezidan Konséy Biwo Endemnizasyon pou Aksidan Travay Eta New York la (New York
State Workers' Compensation Board) tabli yon pousantaj evalyasyon pou tout anplwaye
nan dat 1ye novanm chak ane, ki anvigé 1ye janvye ane sivil ki vini apre a. Pou ane
2024 la, pousantaj la ap 9.2 pousan nan prim nomal oswa ekivalan prim lan, yon
diminisyon 6 pousan pa rap0 ak 2023, ke yo prevwa k ap fé biznis Eta New York yo ap
ekonomize apepre 53 milyon dola.

Prezidan Komisyon Endemnizasyon pou Aksidan Travay la, Clarissa Rodriguez te
deklare, "Konsey la fyé pou kanpe bo kote Gouvene a pou sipote biznis New York yo
ak anplwaye yo. Avék anons jodi a sou depans ki diminye pou anplwayé yo, ak anons
ogmantasyon nan benefis minimom pou anplwaye yo, n ap fé pwogre ki regilye pou



kreye yon sistém endemnizasyon pou travaye ki pi bon pou travayé yo epi ki pi bon pou
biznis yo."

Pousantaj evalyasyon an detémine pa bezwen Konsey Endemnizasyon pou Aksidan
Travay la ak prim yo fé bidjé sou li nan tout eta a. Yo kalkile pousantaj la l& yo divize
depans pa ane total yo estime pou Konseéy la pa yon baz prim total yo estime pou tout
eta a. Yo egzije konpayi asirans yo aplike pousantaj evalyasyon an nan prim yo oswa
ekivalan prim yo.

Plis enfomasyon sou pousantaj evalyasyon 2024 la ak 16t enfomasyon pou anplwayé yo
ki lye ak endemnizasyon pou aksidan travay, disponib sou sitwéb Konsey
Endemnizasyon pou Aksidan Travay Eta NY la nan wcb.ny.gov.

